
КОМИ РЕСПУБЛИКАЛÖН ОЛАНПАС

«Коми Республика мутасын олöма гражданалы да вермытöмъяслы дöзьöркöд да отсöг сетöмкöд йитчöм öткымын юалöм йылысь» Коми Республикаса Оланпасö вежсьöмъяс пыртöм йылысь

Примитöма Коми Республикаса 
Государственнöй Сöветöн                    2010 вося кöч тöлысь 23 лунö

1 статья. Пыртны «Коми Республика мутасын олöма гражданалы да вермытöмъяслы дöзьöркöд да отсöг сетöмкöд йитчöм öткымын юалöм йылысь» Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2009, 21 №, 374 ст.; 49 №, 991 ст.; 2010, 6 №, 85 ст.) татшöм вежсьöмъяс:
1. 1 статьяса 1 пункт гижны тадзи:
«1) уджавны вермытöм граждана – олöма граждана (55 арöсысь пöрысьджык нывбабаяс, 60 арöсысь пöрысьджык мужичöйяс) да I да II группаса вермытöмъяс:
кодъясöс бурдöдан учреждениелöн кывкöртöд серти колö стационарнöя социальнöя могмöдны, стöчджыка кö, пыр сетны мöд мортсянь отсöг, сы вöсна мый найö неуна либö дзикöдз оз вермыны ас кежысь могмöдны асьнысö асланыс олöмын медшöр коланлун серти вермытöмлун вöсна да (либö) омöля ветлöм вöсна, кодъяс олöны öткöн (пасйöм йöзысь öткöн олысь гозъя пасйöм йöз пиысь либö пасйöм йöз пиысь уджавны вермытöм граждана, кодъяс öтлаын олöны, но абу гозъя) да рöдвуж либö мукöд законнöй петкöдлысь боксянь абу дöзьöр да отсöг, кодъяс öткажитчисны стационарнöя социальнöя могмöдöмысь да бöрйисны дöзьöр да отсöг сетöмсö тайö Оланпас серти;

кодъяс олöны Коми Республикаса йöзöс социальнöя могмöдан стационар учреждениеясын да öткажитчисны Россия Федерацияса законодательство серти стационарнöя социальнöя могмöдöмысь да дöзьöр да отсöг сетöмсö тайö Оланпас серти;».
2. 3 статьяын:
1) 4 юкöнö содтыны татшöм абзац:
«Уджавны вермытöм гражданинлысь бытöвöй условиеяс видлалöм йылысь актса примернöй формасö вынсьöдö уполномочитöм орган.»;
2) 5 юкöн гижны тадзи:
«5. Тайö Оланпас серти уджавны вермытöм гражданалöн лыдыс, кодъясöс öтпырйö дöзьöритöны да кодъяслы сетöны отсöг, оз вермы лоны унджык:
1) олöма граждана либö вермытöм пиысь кык уджавны вермытöм гражданинысь, кодъяслöн федеральнöй законодательство серти эм асьнысö могмöдны вермана 2 тшупöд;
2)  вермытöм пиысь öти уджавны вермытöм гражданинысь, кодлöн федеральнöй законодательство серти эм асьнысö могмöдны вермана 3 тшупöд.»;
3) 6 юкöнö содтыны татшöм абзац:
«Сёритчöмлысь примернöй формасö вынсьöдö уполномочитöм орган.»;
4) содтыны татшöм 7 юкöн:
«7. Морт, кодi кöсйö дöзьöритны да отсавны уджавны вермытöм гражданинлы, велöдчö уполномочитöм органöн урчитöм пöрадок серти уджавны вермытöм граждана бöрся öтувъя дöзьöритан практическöй навыкъясö.».
3. 4 статьяса 3 юкöнö содтыны татшöм абзац:
«Уджавны вермытöм гражданинлысь олöм могмöдан гортса услугаяслысь примернöй лыддьöгсö урчитö уполномочитöм орган.».
4. 5 статьяса 1 юкöн гижны тадзи:
«1. Уджавны вермытöм гражданинлы дöзьöр да отсöг сетысь мортлы мынтöны быдтöлысся сьöм та мында:
1) олöма граждана либö вермытöм пиысь öти уджавны вермытöм гражданинысь, кодлöн федеральнöй законодательство серти эм асьнысö могмöдны вермана 2 тшупöд, 2500 шайт;
2)  вермытöм пиысь öти уджавны вермытöм гражданинысь, кодлöн федеральнöй законодательство серти эм асьнысö могмöдны вермана 3 тшупöд, 4000 шайт.».

2 статья. Тайö Оланпасыс вынсялö сійöс официальнöя йöзöдан лунсянь дас лун бöрын.
Уджавны вермытöм гражданинлы дöзьöр да отсöг сетысь йöзлы, кодъяслы «Коми Республика мутасын олöма гражданалы да вермытöмъяслы дöзьöркöд да отсöг сетöмкöд йитчöм öткымын юалöм йылысь» Коми Республикаса Оланпас серти быд тöлысся ошкöм урчитöма тайö Оланпас вынсявтöдз, кольö быд тöлысся урчитöм ошкöм мындаыс.

